
I/-President n I-Kuniitat
tal-Grupp Letteratura Maltija tal-Victoria
Jixctiequ lill-membri kollha u I-familji taghhom
u lill-qarrejja tal-Folju taghna
Milied Hieni u Qaddis
u Sena Gdida

mimlija sabba, risq, barka u sliem!

II-Grupp Letteratura Maltja tal-Victoria kellu I-
Laqgha Annwali Generali nhar il-Gimgha, 23 ta’
Novembru fil-Boardroom ta¢-Centru Malti, Parkville.

Madwar 12-il membru kienu prezenti ghal din il-laqgha impor-
tanti. Kien hemm xi apologiji minn membri li ghal xi raguni jew
ohra ma setghux jattendu.

Wara talba minn Fr Dom Degiorgio, il-laggha bdiet bil-qari tal-
Minuti tal-ahhar Laqgha Annwali Generali mis-Segretarja
Rosemary Attard. Wara dan, it-Tezorier, Ray Anastasi, qara ir-
Rapport Finanzjarju tal-Grupp ghal dawn l-ahhar 12-il xahar.

Imbaghad kien imiss lill-President, it-Tabib Victor Sammut,
biex jaghtina r-rapport tas-sena. Huwa qalilna li kull xahar inzom-
mu l-laggha taghna kull l-ahhar Gimgha tax-xahar fejn wara li I-
membri jsiru jafu x’inhu jigri, kulhadd ikollu ¢ans jaqra xi kitba
tieghu jew ta’ haddiehor. Huwa kompla billi qalilna li matul is-sena
tlifna xi gheziez taghna, fosthom il-membru Joe Schembri, Solina
Zerafa, omm il-membru taghna Nazzarene Zerafa li joqghod
Queensland, u Doris Rizzo, 1i tigi omm il-Vi¢i-President taghna,
Marie Louise Anastasi. Kellna hafna attivitajiet, fosthom il-Festin
tal-Milied ghand il-hbieb membri taghna, Frank u Draga Bonett,
f’Novembru tas-sena li ghaddiet u I-Programm Muziko-Letterarju
f’Settembru li ghadda. II-President semma 1-Folju taghna li jzomm
il-membri u I-hbieb tal-Malti madwar id-dinja, infurmati b’dak li
naghmlu u xi taghrif dwar dak li jkun qed jigri hawn u f’Malta li
ghandu x’jagsam ma’ 1-Ilsien Malti.

II-membru taghna Rose Lofaro tat prosit lill-Kumitat li baqa’
jahdem matul is-sena anki forsi meta xi membri ma setghux jatten-
du. Minn naha l-ohra, il-PRO, Paul Vella, irringrazzja lil Rose
Lofaro tal-ghajnuna taghha fil-qari tal-provi tal-Folju.

Wara dawn il-formalitajiet, il-Kumitat halla l-mejda biex
jinhatar kumitat gdid. Is-Sur Charles Belli ha s-siggu u ghamilha ta’
Ricevitur, u qara n-nominazzjonijiet: President, Tabib Victor
Sammut; Vic¢i-President, Marie Louise Anastasi; Segretarja,
Rosemary Attard; Tezorier, Ray Anastasi; PRO, Paul Vella; u
Organizzatur So¢jali, Salvina Vella.

IL-LAQGHA ANNWALI GENERALI TAL-G.L.M.

[l-lagqgha spic¢cat b’riceviment hafif fejn kien
hemm pastizzi, kejks, imbid u xorb minerali, te u
kafe'. Grazzi lil Charles Belli 1i ghamilha ta’
Ricevitur. (Ritratt fuq il-lemin) A

II-Kumitat il-gdid tal-Grupp Letteratura Maltija tal-Victoria 2012-2013.
Quddiem, mix-xellug ghal-lemin: Ray Anastasi (TeZorier), Rosemary Attard
(Segretarja), Dr Victor Sammut (President), Marie Louise Anastasi (Vici-
President). Wara: Paul Vella (PRO), Salvina Vella (Organizzatur So¢jali)

Membri li kienu prezenti: Quddiem, mix-xellug ghal-lemin: Fr Dom
Degiorgio, Charles Attard, Frank Bonett, Salvina Vella, Dr Victor Sammut,
Rose Lofaro, Marie Louise Anastasi. Wara, mix-xellug ghal-lemin: Paul
Vella, Rosemary Attard, Ray Anastasi, Joe Lofaro u Laurie Armato.



Ktieb gdid ippubblikat minn Klabb Kotba Maltin:

(Fiona Mallia tigi n-neputija ta’

IL-KULTURA MALTIJA ta’ Fiona Mallia

Il-bniedem huwa rizul-

tat tal-ambjent li jghix fih u
tan-nies i jaghmilha
maghhom. Ghalhekk, kull
pajjiz ghandu I-kultura dis-
tinta tieghu, li tinbidel maz-
zmien minhabba tahlit, stil
ta’ hajja u influwenzi dif-
ferenti. II-Kultura Maltija
hija xempju ta’ dan: il-fatt li
Malta ghaddiet minn taht
hakmiet differenti b’kulturi
differenti, dan wassal biex
il-kultura taghna
tizzewwaq bi tradizzjonijiet
barranin. Dan jidher minn &
sempli¢iment hrafa jew xi 8
haga tajba ghal zaqqna!
Dan il-ktieb, miktub minn Fiona Mallia, janalizza hafna
mill-aspetti kulturali Maltin, mill-ibghad zminijiet sal-lum.

Paul u Salvina Vella u hija ghalliema
f’De La Salle College, Bormla)
B’dan il-mod, wiehed jista’ jkol-
lu idea cara ta’ kif zviluppaw xi
drawwiet, xoghlijiet u passatem-
pi, filwaqt 1i jsir konxju li dak li
ahna llum huwa rizultat tal-kul-
tura tal-imghoddi 1i nbidlet
skont i¢-¢irkustanzi taz-zmien.

Skont Prof. Oliver Friggieri:

“It-taghrif dwar tant ogsma |
varji tal-hajja Maltija hu moghti
mhux biss b’hila imma wkoll bi
mhabba, b’rispett, bi stil komu-
nikattiv li jwassal lill-qarrejja
biex issa mhux biss ikunu jafu aktar dwar Malta, imma wkoll
u fuq kollox biex issa japprezzawha aktar.”

Il-kontenut ta’ dan il-ktieb jista’ jservi bhala ghodda siew-
ja ghall-istudenti li resqin ghall-ezami ta¢-Ces u aktar u aktar
ghal dawk in-nies li jhossu l-htiega li jkabbru I-gharfien
taghhom dwar art twelidhom.

Fiona Mallia

oS

Ghaziz Paul,

Prosit u nizzikhajr. I1-Folju Letterarju li sawwartu qed izomm fil-gholi
I-ffamma ta’ Lsienna ghaziz. Ibqghu xerrduh, u gholluh ghax jixraqlu.
Bqajtu Maltin tassew. Alla jseddaq hidmietkom.

Mario Griscti

Ghaziz Paul,

Grazzi tal- kopja elettronika tal-Folju tal-Grupp Letteratura Maltija
tal-Victoria li gentilment tibghatli ta' kull xahar. Nifrah lilek u lill-
membri tal-Grupp Letteratura Maltija li tant qeghdin taghtu kontribut
siewi biex I-Ilsien ghaziz taghna, il-Malti, jibqa' haj u f'sahhtu anki 'l
barra minn xtutna. Il-folju huwa tassew interessanti u zgur li jservi ta'
holqa li tghaqqad flimkien kemm lill-kittieba kif ukoll lil dawk li jhob-
bu bhalna l-ilsien Malti. Jalla jkun hemm aktar Zghazagh li jinghaqdu
mal-Grupp u jiehdu minghandkom il-hegga li qieghda tixprunakom
biex tahdmu b'risq Ilsienna.

Grazzi, prosit u komplu b'din il-hidma utieqa taghkom.

Carmel G. Cauchi

Ghaziz Paul,

Grazzi tal-folju, bhal dejjem ikollu hafna affarijiet ta' interess ghal min
bhalna jhobb tant il-Letteratura. Kemm laqtitni dik il-kitba mill-blogg
ta' Fr Montebello. Manwel Dimech persunagg li jaffaxxinani, aktar ma
naqra dwaru, aktar nammirah.

Inselli ghalik u grazzi tax-xoghol tant siewi li taghmel b'risq il-Malti.
Amanda Busuttil

Ghaziz Paul,

Kulmeta jasalli 1-Folju taghkom nammira z-zelu li ghandkom ghall-
Ilsien u ghal-Letteratura Maltija. Komplu Zzommu din il-fjamma hajja
fost il-Maltin-Awstraljani. F'idejkom il-futur kemm dawn ser jibqghu
hajjin. Xerrdu wkoll kemm tistghu il-ktieb Malti! Prosit u awguri.
Alfred Massa

ITTRI LI NIRCIEVU MILL-OARREJJA . ..

Ghaziz Sur Vella,

Radd il-hajr minn qalbi tal-folju tal-Grupp Letteratura Maltija li beda
jasalli bhala hemza fl-email. Niehu gost naqrah u niflih sewwa. Fuq
kollox nitghaxxaq nara l-Ilsien Malti haj fost gemgha etnika fl-
Awstralja, li zghira kemm hija Zghira, tidher habrieka, attiva u marbu-
ta shih mal-art ta' nisilha. L-ilsien nativ taghna, il-hsieb ta identita
komuni, jorbtuna bhal ahwa, lilkom f'art kbira u lilna f'holqa ta' gzira
b'setghat ukoll kbar. Nawguralkom l-aktar affarijiet sbieh.

Tislijiet lil kulhadd.

Joe Camilleri

Ghaziz Paul,

F'dan il-folju ta' Novembru hemm referenza ghall-bilingwizmu (Malti-
Ingliz) f'Malta fl-ittra ta' Paul P. Borg. Fid-dinja tal-istudju, dan il-
fenomenu ma jitqiesx ikrah, imma naturali. [l-bilingwizmu Malti huwa
uniku u naturali fostna fuq dawn il-Gzejjer fnofs il-Mediterran. 1z-
zewg lingwi jdakkru lil xulxin u kagun t'hekk il-Malti qed jistaghna u
kapaci jilqa' kull sfida tad-dinja moderna u futura. Bir-rizorsi li
gemma’ matul is-sekli (mill-Gharbi, mill-Isqalli, mit-Taljan, u mill-
Ingliz) il-Malti kapaci jispjega kull kuncett li jezisti u li jista' jezisti 'l
quddiem.

Qed nghid dan kollu (fil-qosor, naturalment, ghax wiehed jista' jikteb
ktieb shifi fuq dan is-suggett) ghax intom il-Maltin tal-Awstralja
geghdin f'sitwazzjoni fejn tistghu tikkontribwixxu sew ghal dan 1-
izvilupp ta' espansjoni.

Tislijiet.

Prof Charles Briffa

Department of Translation
Faculty Of Arts

Department of
I'remier and Cabinet

QUFICL O
MITTICTTTITRAT.
ALTALES AND
CITIZENSHIP

Proudly supported by the
Office of Multicultural Affairs
and Citizenship

1
BQV,

BANK OF VALLETTA p.Lc.

Uffi¢¢ju Rapprezentattiv:
16 Watt Street, Sunshine 3020

Telephone: 9311-3222




SUCCESS IEHOR......

(minn Korrispondent specjali)

Kif spjegaw iz-zewg kelliema ewlenin fl-okkazjoni tal-lancjar
tal-ktieb GHAD-DELL TAL-BALLUTA, is-Sur Gejtu Pace u Dr
Gorg Boffa ,” Lan¢jar ta’ ktieb gdid bil-Malti juri suééess iehor
mhux biss ghall-kittieb imma fuq kollox ghall-kommunita’ Maltija
ta” N.S.W. u tal-Awstralja. Meta l-awtur jesplora aspett 'gdid' ta’
kitba bhal ma ghamel Victor Vella, minn NSW, f'din il-gabra tal-
essejs, izjed u izjed ghandna biex inkunu kburin.

Din I-okkazjoni sempli¢i u qasira li ghaliha attendew madwar 60
ruh, li saret nhar l-Erbgha 14 ta’ Novembru, fethet b'diskors ta’
merhba mill-President ta’ La Valette, is-Sur Gejtu Pace, fejn fisser
ukoll l-iskop tal-okkazjoni u poggiha fl-isfond kemm tal-kitba
Maltija ta” N.S.W. u wkoll fl-isfond izjed globali Malti billi
ghaqqad il-lan¢jar mal-Festa tal-Ktieb 1i kienet ged issir Malta fl-
istess hin. Kif qal Gejtu, li avolja boghod minn Malta ghadna
Maltin u ghandna x'nikkontribwixxu ghall-kitba/kultura Maltija.

Id-diskors tal-okkazjoni sar mit-Tabib Gorg Boffa li wara li
spjega l-essej x'ghamla ta’ kitba hu, ghamel apprezzament fit-tul
tal-kitba ta’ Victor b'enfasi fuq dan il-ktieb il-gdid tieghu. Dr Boffa
wera li mhux biss hu awtur hu stess imma li hu kritiku wkoll ghax
dahal u tkellem fil-fond fuq il-lingwa li uza Victor f'dan il-ktieb, 1-
izjed fuq l-ghazla tal-kliem, u fuq is-suggetti li huma ttrattati fil-
GHAD-DELL TAL-BALLUTA. Ghamel enfasi fuq l-istil li uza 1-
awtur f'dawn l-essejs, spec¢jalment fuq it-tul u l-fond li bih is-
suggetti huma ttrattati li jghinu biex il-qarrej jiehu pjacir jaqrahom.
Dan, skont Dr Boffa, jghin biex il-qarrej ma jintilefx fit-tul tal-
essejs u l-anqas fid-dettalji kultant 'akkademici' izzejjed.

Din it-tema jkompli jishaq fugha l-awtur stess, meta Victor qam
jitkellem u kompla jispjega u jispera li dawn l-essejs il-qarrej jiehu
pjacir jaqrahom kif ukoll jitghallem xi haga fuq dawn is-suggetti
differenti, suggetti bhal nghidu ahna..'Ahna kif ahna ..bhala Maltin'
u fuq l-arti u fuq il-poezija u I-bqija...Hemm ukoll suggetti 1i huma
parti mill-hajja taghna ta’ bhalissa li nsibu taht ‘Kuxjenza u
Konoxxenza’ ...'Tt-Tbassir tal-Futur' u ohrajn.....Fid-diskors tieghu
Victor ta xi ftit taghrif fuq u ghaliex ghazel l-isem tal-ktieb GHAD-
DELL TAL-BALLUTA. Spjega kif 'id-dell' (li ghandu mis-
SETAH!) hu l-post fejn il-Maltin ihobbu jistriechu mill-qilla tax-
xemx u forsi wkoll ihossu I-frisk tat-tramuntana. Xebbah din ir-
roqgha dell mal-pjazza, il-pjazza Maltija li ssibha f'kull belt u rahal,
fejn in-nies jiltaqghu, jixtru, jew ibieghu, u fuq kollox ipacpcu....
Kompla ta stampa kampanjola bi ftit drama ta’ familja ta’ bidwi
zghir Malti, u kif dari kienu jiltaqghu ghad-dell ta’ sigra kbira tal-
ballut (oak tree) biex jinfatru jew jiehdu bi¢¢a hobz jew biex jiehdu
'il-lunch' u jilletikaw u jitkellmu u jghidu x'ghadda minn ghalihom
....spe¢jalment meta jghaddi Gamri ta’ Tona.. jew Spiru ta” Kejli ...
u .... jieqfu jghidu kelma maghhom u jiehdu zebbuga jew tnejn!
Jien nghid ghalija hassejtni qieghed nara I-kwadru ta’ 'Dejeuner sur
l-herbe’ (I-ikla fuq il-haxix), pittura famuza tal-Fran¢iz Claude
Monet.! Victor ghalaq billi ghazel l-essej/storja favorita tieghu
'Ritratt' (ta’ ommu) u qara l-ahhar bi¢¢a minnha. U....... rajt f'xi gha-
jnejn demgha jew tnejn!

Kien imiss li¢c-¢ckejkna Ruby Vella 1i daqqet 'Russian Melody'
fuq il-lira jew lyre, 1i qisu arpa zghira li kien jintuza hafha mill-
Griegi fl-antik. Victor ghalaq is-serata billi irringrazzja lil kulhadd
ghas-sapport li urietu l-udjenza billi attendew. Fosthom semma lil
Gail, wahda mill-ewwel studenti tal-Malti. Irringrazzja wkoll lil
dawk li hadu parti u li ghenu biex l-okkazjoni issehh.

Mexxiet kollox is-Sinjura Rita O'Dwyer, li nafuha bizzejjed u
l-izjed il-vu¢i taghha ¢ara u mqita fuq 1-SBS. Dan ghamlitu bl-istil
eleganti taghha, minghajr hafna kliem, u b'kummenti li kienu
jixirqu l-okkazjoni. Rita, ta’ mara li hi, qalet I-ahhar kelma u stied-
net lil dawk prezenti biex jaghtu harsa lejn il-ktieb il-gdid GHAD-
DELL TAL-BALLUTA, waqt li jiehdu drink u jghidu kelma
flimkien.

Biex naghlaq nixtieq nirrepeti punt importanti li ssemma minn
wiehed mill-kelliema rigward il-fatt 1i kien jistenna izjed nies li
ghandhom ghal qalbhom il-kitba Maltija imma li sfortunatament
ma kienux prezenti. Jien nghid ghalija hassejt in-nuqqas tal-istu-
denti u tal-ghalliema tal-Malti ghal okkazjoni bhal din, fejn barra li
l-ghalliem ikun jaf x'qieghed jigri fil-qasam tal-kitba Maltija jista’
fuq kollox jitghallem japprezza izjed il-kitba Maltija kemm mill-
kitba u wkoll mill-kelma u mill-kummenti tal-kelliema

princ¢ipali. Min-nahha tal-istudenti jibga’ dejjem importani li huma
f'dawn l-okkazjonijiet, li kemm dawk li ghadhom jibdew kif ukoll
min jaf ftit il-lingwa, ikun jista’ jara u jhoss il-Malti x'inhu, u kif
jista’ jigi uzat fokkazjonijiet formali ....... bhal ma kien I-illan¢jar
ta’ GHAD -DELL TAL-BALLUTA ta’ Victor Vella.

(Infakkru li GHAD-DELL TAL-BALLUTA jinstab ghal bejgh
fil-Maltese Community Centre ta’Royal Parade u l-ewwel hamsa
hemm maghhom 2 CD's ta’Victor, ".. Tfuliti man-Nanna" u “Tfuliti
I-Mellieha ", b'xejn.)

FREKWENZI HIEMDA

Frekwenza Hiemda hija I-karba ghall-imhabba li ma tinstabx.
Frekwenza Hiemda hija l-imhabba li titfittex u ma tinstabx. L-
imhabba u s-sess mhumiex l-istess, daqgskemm mhuwiex l-istess
il-guh u l-aptit. Fil-gabra Frekwenzi Hiemda, ghandna analizi tal-
imhabba mixtieqa, I-imhabba mic¢huda u l-imhabba abbuzata.

Matul il-gabra, it-tema rikorrenti tal-gheluq tinbidel
f’metafora ¢entrali li tinhass minn novella ghal ohra. Il-bniedem
li jinbidel f’ghasfur ¢kejken maqgbud f’qafas: “Ghasfur ckejken
jithabat mal-hadid irqiq tal-qafas kemxejn akbar minnu, jittama li
jtir ’il barra minn hemm”; il-bniedem li jsib ruhu maghluq f’kam-
ra-kaxxa: “Il-kamra ta’ Red: kaxxa tal-gebel iffurmata minn erba’
hitan bla bieb u bla twieqi, dejjem mudlama u siekta meta t-tifla
ma tkunx hemmhekk, u kollha storbju ta’ muzika punk meta
appuntu, tkun fl-Imdina ffortifikata taghha.”; il-bniedem li jin-
bidel fi xbieha ta’ mhabba quddiem il-holm tieghu stess: “Dik il-
mara taht drieghi kienet tieghi, u tieghi biss. U hekk kif kont lest
li naghfas l-imghazqa tieghi ghall-ahhar darba sabiex inkun nista’
nferrex iz-zerriegha mad-dawra ta’ fjur sbuhitha, hekk kif kont
ghoddni ha nasal biex illesti dak il-kapulavur, harist lejn wiccha,
u ntbaht li tahti ma kienx hemm iktar Nella. Tahti kien hemm
mostru li hekk kif harist lejh iktar mill-qrib indunajt 1i ma kien
hadd ghajr Oscar Vassallo.”; il-bniedem li jingarr mill-kurrenti
tal-gidba: “dak il-lejl bl-ebda mod ma stajt norqod. Hekk kif kont
ged nitqalleb fis-sodda tieghi, hsibijieti bdew imorru lura lejn dak
in-nofstanhar li qattajna flimkien. Ikolli nistqarr li ta’ spiss hi I-
kuxjenza li zzommni mqajjem, dik l-istess kuxjenza li tfakkarni li
dak li ged naghmel huwa hazin. Jiena weghidt li naqdi lil Alla u
mmexxi I-merhla li fdali f’idejja. U biex dan il-kmand inkun
nista’ nwettqu ahjar intrabatt ghal ghomri kollu bil-vot tac-celi-
bat.”, hu l-bniedem komuni li jithabat ghall-hajja, allura ghall-
imhabba li tixraqlu, imma li hija biss miragg ’il boghod.

Ghalhekk kull karattru f’din il-gabra huwa l-istess karattru,
imdawwar bi xbihat ohrajn bhalu imma differenti, tal-anqas fid-
dehra esterna. Dan iwassal biex Frekwenzi Hiemda jidher bhala
collage li jikxef so¢jeta li kulma taf taghmel huwa li ssikket lil
min jipprova jezaminaha, u taht it-tapit tal-Frekwenzi Hiemda
minghalih jahbi I-veritajiet 1i huma kollox minbarra hiemda.

L-awturi Grima u Schembri, b’novella kontemporanja xi kul-
tant ibbazata fuq il-poezija, nieqsa mill-komunikazzjoni diretta
ghax hekk hi s-so¢jeta, mizghuda bi kliem hazin u xeni sahansi-
tra pornografici, isemmghu l-Frekwenzi Hiemda li ghal hatna
ghandhom jibqghu hiemda.

Justin Schembri, 30, huwa ghalliem tal-Malti fil-livell sekon-
darju. Frekwenzi Hiemda l-ewwel ktieb tieghu. Jikteb kemm
poezija kif ukoll proza, u ghaldagstant, Frekwenzi Hiemda
jlagqa’ dawn iz-zewg generi fi stil ta’ kitba mibni fuq il-poeproza,
izda b’'mod zviluppat. Schembri huwa ggradwat fil-Malti u
behsiebu jkompli l-istudji tieghu fil-qasam politiku.

Tyrone Grima, 36, jahdem bhala Assistent Kap go skola tal-
Knisja. Dan huwa t-tieni xoghol ippubblikat tieghu. Fil-fatt fl-
2007 Grima hareg l-ewwel rumanz tieghu bil-Malti Celibacy.
Apparti l-imhabba ghal-letteratura, Grima huwa involut hafna
fid-dinja teatrali. Kiteb bosta xoghlijiet ghal fuq il-palk li gew
diretti minnu stess. Grima huwa wiehed mill-fundaturi tal-
kumpanija lokali Theatrencore. Ghal din il-kumpanija dderiega
ghadd ta’ drammi fosthom Bariona ta’ Sartre, Exit the King ta’
Ionesco u Romeo and Juliet ta’ Shakespeare. Grima huwa ggrad-
wat fil-Franc¢iz u t-Teatru. Bhalissa gieghed jistudja biex jikseb
dottorat fit-Teologija fil-qasam tal-Ispiritwalita. Ir-ricerka hija
ffukata fuq il-kitibiet ta’ Simon Weil.

(Nixtieq nirringrazzja lil Joe Borg minn Malta li baghtli dan ir-rapport)




